Češka Republika treba obrazovane strance …

Hana Kadečková, Právo daily novinarka
… zauzvrat obrazovanim strancima nudi dozvolu stalnog boravka već nakon 2,5 godine umjesto normalnog 5godišnjeg perioda
Oni su u Češku došli slučajno; prva je željela studirati, druga je došla posjetiti svog brata, a treći je pobjegao od konflikta u Srbiji. Ono što im je zajedničko jeste da im se dopala Češka te da su pronašli posao i odlučili ostati.
“Razlog mog dolaska u Češku je studij, ljubav i sve te stvari“, tako 36godišnja Suzana Drdžanić započinje svoju priču. U Češku je došla prije dvanaest godina i danas radi kao menadžer ljudskih resursa u velikoj kompaniji. Još uvijek je sama. 

Tu je i priča Maje iz Hrvatske i Ivana Milovanovića iz Srbije. Oni su se upoznali kada je Ivan počeo raditi u trgovini staklenih proizvoda gdje je Maja već radila kao pomoćnica. „Ja sam došla u Češku prije osam godina kako bih posjetila svog brata. Toliko mi se svidjelo da sam odlučila ostati“, priča Maja..

Ivan je došao u Češku na malo dramatičniji način; pobjegao je od bombardovanja u Srbiji prije sedam godina. U to vrijeme, njegova sestra je već živjela u Češkoj tako da je on imao gdje da ode. Prvobitno je planirao ostati dva do tri mjeseca... Danas je Ivan uključen u privatni posao dok je njegova žena na porodiljskom odsustvu. Milovanovići imaju dvije kćerke – dvogodišnju Anetu i tromjesečnu Sofiju. Namjeravaju odgojiti svoju djecu u Pragu, a srpsko-hrvatski govore kući a češki izvan kuće.

Brzo su naučili češki 
Da li je teško naučiti češki? “Ovisi o pojedincu. Ja sam ga naučio relativno brzo“, kaže Suzana i ističe da za Hrvate nije teško naučiti češki jezik. “Ono što je teško je gramatika. Ali melodija, zvuci i riječi se mogu brzo usvojiti“,dodaje ona.
Maja to potvrđuje “postoji sedam hiljada zajedničkih riječi ” na češkom i hrvatskom i zbog ovih sličnosti ona je uspjela naučiti češki tokom rada. Ivanu je češki bio poznat i prije nego je napustio Srbiju: “Gledao sam češke serije i filmove na TV-u. Tako sam usvojio prve riječi na češkom. Arabela je bila moja omiljena serija. Moja sestra je također diplomirala češki jer naš otac voli Čehe i Češku“, kaže Ivan. 

Suzana, Maja i Ivan prijavili su se za učešće u pilot projektu koje je započelo Ministarstvo rada i društvenih poslova. Selekcija kvalificiranih stranih uposlenika ima za cilj privući obrazovane i kvalifikovane osobe iz inostranstva koji sa svojim porodicama žele doseliti u Češku.
Češka im nudi mogućnost da dobiju dozvolu stalnog boravka za dvije i po godine umjesto uobičajenih pet godina. Članovi porodice korisnika projekta (tj. supruga i djeca) također imaju pravo na dozvolu stalnog boravka..

Pronaći posao je najteži zadatak
Trenutno su u projekat uključene 437 osobe, a od toga 251 muškarac i 186 žena. Bugarska predstavlja najveću grupu sa 174 učesnika, a slijedi je Belarusija sa 70 učesnika te Ukrajina sa 66. Iz Srbije i Crne Gore dolazi osam učesnika, a iz Hrvatske šest..

“Vjerujem da će pronalazak posla biti najteži zadataka za one koji budu uključeni u program Ministarstva“  kaže Suzana. Dalje govori da program uglavnom pomaže onima koji su već u Češkoj, imaju posao i radnu dozvolu te su se integrisali u češko društvo.

“Mislim da sam program ne obezbjeđuje integraciju stranaca niti pomoć u njihovoj integraciji u češki život. Ono što nudi je smanjenje administrativnih procedura koje su potrebne za dobivanje dozvole stalnog boravka. Čuo sa da je služba za strance vrlo pozitivno prihvatila preporuku Ministarstva rada i društvenih poslova tako da postoji veća mogućnost dobivanja dozvole za stalni boravak ”, dodaje. Kaže da je njoj potrebno još nekoliko mjeseci.

Milovanovići dijele njeno mišljenje. „Pronalaženje posla je najvažniji preduslov projekta. Ali ko će nekome u Hrvatskoj ponuditi posao ovdje? Ko će im dogovoriti posao ukoliko ne znaju nikoga u Češkoj?” razmišlja Maja.

Upitani da li imaju neku preporuku za one koji su zainteresirani za projekat, Ivan iskreno odgovara “Prije svega, trebaju shvatiti da Češka nije Njemačka ili Švicarska. Plaće u Češkoj nisu tako visoke. Ljudi obično pate jer očekuju da će ovdje sve biti divno nakon što dođu. Ne ide tako. Prije svega, moraju prikupiti sva neophodna dokumenta te pronaći posao.... Početak je malo težak ”, upozorava on.

“Plaće nisu tako visoke, ali nisu ni cijene”, dodaje Maja. Ona vjeruje da par može živjeti od dvije niske plaće:“Čak i ukoliko oboje zarađuju samo po deset hiljada kruna (350EUR) kao pomoćnici u trgovini, moraju utrošiti prvih deset hiljada na režije, a drugih deset koriste za život. To bi bio skroman, ali moguć život ”, sumira Maja.

Međutim, neophodno je dodati da je deset hiljada kruna ispod prosječne plaće koja iznosi skoro devetnaest hiljada kruna (660EUR).

Konačno pravo na hipoteku 

Ivan i njegova žena već su dobili stalni boravak, a kada ih upitate šta je prednost statusa stalnog boravka, Ivan odgovara “Prednost je velika. Možete podići hipoteku i kupiti stan. Možete uzeti auto na lizing. Ne treba vam radna dozvola. Sada imamo ista prava kao Češki državljani“. Ovo potvrđuje Suzana “Dobiti status stalnog boravka predstavlja veliku prednost. Iznenada ste polu Čeh“, smije se.

Upitana koji bi savjet dala onima koji su zainteresirani za program, Suzana kaže, “da imaju jake živce, budu strpljivi, otvoreni i radoznali. I da izdrže do kraja.“. Suzana vjeruje da se strancima prilično teško integrisati u Češko društvo. “Iako ne govorim da je negdje drugo lakše, ne mogu reći da su Česi entuzijastični u vezi stranaca. No, ja imam dobro iskustvo iako mislim da je zajednica malo zatvorena“ ”, razmišlja ona.

S druge strane oporgava da su Česi pate od ksenofobije; “ja lično ne mogu reći da su Česi ksenofobićni jer ja nisam imala takvo iskustvo. Prije bih rekla da postoji kulturološka razlika. Česi prilično konzervativni, trvdoglavi i rezervisani. Potrebno im je vremena da se opuste, prihvate vas i postanu prijateljski nastrojeni. Ali kada to urade, onda to nije površno i umjetno. Duboko je. To predstavlja pravo iskustvo i osjećate zadovoljstvo“, objašnjava Suzana.

“Mi nismo imali problema sa integracijom. Možda su bili jedan ili dva slučaja ksenofobije, ali to su izuzetci. Ovdje imamo odlične susjede“, Ivan opisuje svoje iskustvo.

Projekat Ministarstva rada i socijalnih poslova otvoreno je za građane Belarusije, Bosne i Hercegovine, Bugarske, Hrvatske, Kanade, Kazahstana, Makedonije, Moldavije, Ruske Federacije, Srbije, Crne Gore, Ukrajine i Indije.

Oni koji su završili srednju školu ili fakultet u Češkoj također imaju pravo da učestvuju. Zainteresirane osobe mogu dobiti informacije na web stranici www.imigracecz.org. Informacije su na njihovom jeziku. Kompanije koje posluju u Češkoj objavljuju informacije o raspoloživim radnim mjestima za strance na web stranici www.praceprocizince.cz . 

Postoji potražnja za onim koji su završili tehničke srednje škole i fakultete – inženjere mašinstva, građevinske radnike, stručnjake za elektroniku, inženjere elektrotehnike. Postoji potražnja i za IT stručnjacima, programerima, web stručnjacima i drugim IT zanimanjima. Potrebni su i liječnici svih specijalizacija kao i trgovci, dizajneri, inženjeri dizajna i tehnički crtaći. Manje zanimanje postoji za pomoćnike u trgovinama, nastavnike, računovođe, medicinske sestre, kontrolore kvaliteta, marketinške stručnjake, stručnjake za zaštitu okoliša, istraživače i pravnike.

